
TERUNIVERSITARIA DE GALICIA
4

HISTORIA DA FILOSOFIA

OPCION A

Lea atentamente o seguinte e texto de PLATON e a partir del responda as cuestions que se formulan.
= Tefla en conta que se trata de cuestions interrelacionadas. Procure integrar as respostas nunha
composicién redactada de maneira unitaria.
= Na avaliacion da proba teranse en conta non s6 os contidos do exposto (cofiecemento da materia), senon
tamén as cualidades formais da exposicion, tanto nos aspectos relativos ao uso dun vocabulario apropiado,
coma no referente a correccion sintactica, ortogréfica e retorica.

TEXTO

Pois 0 que establecemos dende o principio que debia facerse en toda circunstancia, cando fundamos a cidade, segundo a
mifia opinién, é a xustiza ou unha especie desta. Pois establecemos, se recordas, e moitas veces xa 0 repetimos, que cada
un debia de ocuparse dunha soa cousa de entre as que concirnen & cidade, precisamente daquela na que estivese mellor
preparado por natureza.

- En efecto, dixémolo.

-E que a xustiza consiste en facer o que é propio dun, sen meterse nas cousas alleas, € algo que xa 0imos a outros moitos e
gue nos dixemos repetidamente.

-En efecto, afirmamolo frecuentemente.

-Nese caso, amigo meu, a xustiza parece que consiste en facer cada un o seu. ¢sabes de onde o deduzo?

-Non, pero dimo ti.

-Ao meu parecer do que temos examinado, a moderacion, a valentia e a sabedoria, 0 que resta por ver na cidade, é o que da
a todas aquelas calidades a capacidade de nacer e unha vez nacidas, permitelles conservarse, mentres permaneza nelas. E
xa dixemos que, se encontrabamos as tres, a xustiza seria a que restase.

-Por forza é asi.

-Non obstante, se fose preciso discemnir cal destas calidades fara a nosa cidade mellor, resultaria dificil discriminar se consiste
nunha coincidencia de opinién entre os gobernantes e os gobernados, ou se é a conservacion da opinién consonte a lei que
hai entre os militares acerca do que debe ser temible ou non, ou a intelixencia e a vixilancia entre os gobernantes; ou iso que
fai mellor & cidade consiste, tanto no neno coma na muller, no escravo coma no home ceibe, e no artesan, no gobernante e
no gobernado, en que cada un se ocupe do seu, sen atender ao alleo.

-Dende logo, seria dificil. ¢ Como non?

-Entdn, segundo parece, en relacion & excelencia da cidade, a capacidade de facer cada un o seu nela pode rivalizar coa sta
sabedoria, coa sia moderacion e a sua valentia.(...)

-Pois un home xusto non diferira en nada da cidade xusta en canto & idea da xustiza mesma, senén que sera semellante.
-Semellante, en efecto.

-Porén, unha cidade parece xusta cando os tres tipos de naturezas que existen naquela fan cada un o seu; e pareceunos
moderada, valente e sabia a causa dalgunhas outras afecciéns e habitos deses mesmos tipos de naturezas.

-E verdade.

-Por conseguinte, querido amigo, estimaremos que quen tefia eses mesmos tipos na sla alma, a causa das mesmas
afecciéns que aqueles, é ben merecedor de recibir os mesmos apelativos gque a cidade.

PLATON, Republica libro IV, 433a—435c
CUESTIONS PRINCIPAIS AS QUE DEBE DAR RESPOSTA A COMPOSICION

I) Marco histérico y conceptual: (avaliaciéon: de 0 a 2,5 puntos)
— Situar o autor do texto no marco histérico-cultural e filoséfico da stia época.
— Cuestion contextual: os sofistas e SOcrates.

II') Comprensién: (avaliacion: de 0 a 6 puntos)
— Lea atentamente o texto e a partir del responda a seguinte cuestion tematica: a concepcion politica de
Platén: vinculacion da alma & cidade.

IIl) Cofiecemento especifico: (avaliacion: de 0 a 1,5 puntos)
— Atendendo & problematica do texto e & cuestién tematica, expofia —con claridade e rigor conceptual—,
as relacions (de semellanza ou diferenza) con outros autores, correntes filoséficas ou épocas da
“Historia da Filosofia”.

— Comentario persoal.

OPCION B

Lea atentamente o seguinte e texto de KANT e a partir del responda as cuestiéns que se formulan.
= Tefla en conta que se trata de cuestions interrelacionadas. Procure integrar as respostas nunha
composicion redactada de maneira unitaria.
= Na avaliacién da proba teranse en conta non sé os contidos do exposto (cofiecemento da materia), senon
tamén as cualidades formais da exposicién, tanto nos aspectos relativos ao uso dun vocabulario apropiado,
coma no referente a correccion sintactica, ortografica e retérica.

TEXTO

Non hai en ningures no mundo nin sequera féra del nada pensable que poida ser considerado bo sen restricion, agas unha
boa vontade. (...)

A boa vontade non o é pola slUia accion ou os seus efectos, nin pola sta idoneidade para acadar tal ou cal fin proposto,
senén unicamente polo querer, é dicir, € boa en si, e, considerada por si mesma, € en comparacion moito mais digna de
estima ca todo o que por ela puidera lograrse para satisfacer tal ou cal inclinacién ou, se se quere, a suma de todas as
inclinacions. (...)

Para desenvolver, porén, un concepto dunha boa vontade digna en si mesma da mais alta estimacion e desprovista de
calquera propdsito ulterior, tal como xa esté no san entendemento natural, que non precisa tanto de ser ensinado, senén
mais ben s6 ilustrado... imos tomar en consideracion [pofier diante nosa] o concepto de deber...

Deber € a necesidade dunha accion por respecto 4 lei...

O valor moral da accion non reside, por tanto, no efecto que dela se espera e tampouco en ningdn principio da accién que
precise tomar prestada a sUa motivacion daquel efecto esperado. Pois todos eses efectos (a comodidade da propia
situacion, ou mesmo o fomento da felicidade allea) podian ser logrados por outras causas e non se precisaba para iso da
vontade dun ser racional, unicamente na cal, non obstante, se pode atopar o ben supremo e incondicionado. Por iso
ningunha outra cousa mais que a representacion da lei en si mesma —que, de certo, s6 pode realizarse no ser racional— en
canto é ela, e non o efecto que agardamos, a determinacion Ultima da vontade, pode constituir o ben excelente que
chamamos ‘ben moral’, o cal esta xa presente na persoa mesma que actla conforme & lei, pero que non se pode esperar
do efecto [desa accion).

Mais, ¢que clase de lei pode ser esa, cuxa representacion, mesmo sen tomar en consideracion o efecto que dela
agardamos, ten que determinar a vontade, a fin de que esta poida chamarse boa absolutamente e sen reservas? Tendo
eu desposuido & vontade de todos os estimulos que poderian provir da observancia dunha lei calquera, nada mais resta
que a conformidade a unha lei universal das accions en xeral, a cal unicamente ha de servir & vontade como principio; &
dicir, eu debo conducirme sempre unicamente de xeito que eu poida tamén querer que a mifia maxima se torne en lei
universal. Aqui é, pois, a mera legalidade en xeral (sen pofier como fundamento ningunha lei determinada das que rexen
certas accidns en concreto) a que serve de principio a vontade e tamén o que lle ten que servir para que o deber non sexa
en todo caso mais ca unha vana ilusion e un concepto quimérico. E con isto esta en perfecta concordancia a comudn razén
dos homes nos seus xuizos practicos, tendo sempre diante dos ollos 0 mentado principio.

. KANT, Fundamentacion da metafisica dos costumes.

CUESTIONS PRINCIPAIS AS QUE DEBE DAR RESPOSTA A COMPOSICION

I) Marco histérico e conceptual: (avaliaciéon: de 0 a 2,5 puntos)
— Situar o autor do texto no marco histérico-cultural e filoséfico da stia época.

— Cuestion contextual: factores politicos, sociais e culturais que no século XVIII
conducen & llustracion.

I') Comprensién: (avaliacion: de 0 a 6 puntos)
— Lea atentamente o texto e a partir del responda a seguinte cuestion tematica: o formalismo
moral.

IIl) Cofiecemento especifico: (avaliacion: de 0 a 1,5 puntos)
— Atendendo & problematica do texto e & cuestion tematica, expofia —con claridade e rigor conceptual—,
as relacions (de semellanza ou diferenza) con outros autores, correntes filoséficas ou épocas da
“Historia da Filosofia”.
— Comentario persoal.




SETEMBRO 2013

COMISION INTERUNIVERSITARIA DE GALICIA

HISTORIA DA FILOSOFIA

OPCION A

Lea atentamente o seguinte texto de AGOSTINO DE HIPONA e a partir del responda as
cuestidons que se formulan.
= Tefia en conta que se trata de cuestidons interrelacionadas. Procure integrar as
respostas nunhacomposicién redactada de maneira unitaria.
= Na avaliacion da proba teranse en conta nhon s6 os contidos do exposto (cofiecemento da
materia), senén tamén as calidades formais da exposicion, tanto nos aspectos relativos ao uso
dun vocabulario apropiado, coma no referente a correccion sintactica, ortografica e retérica.

TEXTO

4. Polo tanto esta avantaxe que temos sobre as bestas debemos cultivala en nés ao maximo, e volver
esculpila en certo modo, e reformala. Pero, quen poderia facelo, senén o artifice que a formou?
Puidemos deformar en nos a imaxe de Deus, reformala non podemos. Temos pois, resumindo todo
brevemente, a mesma existencia que os paus e as pedras, vida coma as arbores, facultade de sentir
coma as bestas e facultade de entender coma os anxos. E asi distinguimos cos ollos as cores, cos oidos
0S sons, co hariz os cheiros, co gusto 0s sabores, co tacto as calores, co intelecto as maneiras de obrar.
Todo home quere entender; ninguén hai que non o queira; non todos queren crer. Dime un home:
“Entenda eu para que poida crer’. Respondolle: “Cre para que poidas entender”. E xa que naceu entre
ndés unha controversia tal, por asi dicilo, cando me dixo un “Entenda eu para que poida crer’, e eu
respondinlle: “mellor cre para que poidas entender”, vaiamos con esta controversia onda o xuiz e ningun
dos dous presuma que a sentenza caera da sUa parte. A que xuiz iremos? Se examinamos a tdédolos
homes, non sei a que outro xuiz podemos atopar mellor que ao home polo cal Deus fala. Non vaiamos,
pois, neste asunto e controversia, aos autores profanos, non sexa 0 noso xuiz un poeta, sen6n un
profeta.

AGOSTINO DE HIPONA, Sermodn 43, 4.
CUESTIONS PRINCIPAIS AS QUE DEBE DAR RESPOSTA A COMPOSICION
I) Marco histérico e conceptual: (avaliacion: de 0 a 2,5 puntos)

— Situar o autor do texto no marco historico-cultural e filoséfico da sua época.
— Cuestion contextual: Helenismo: filosofia e cristianismo.

II') Comprension: (avaliaciéon: de 0 a 6 puntos)

— Lea atentamente o texto e a partir del responda a seguinte cuestién tematica: o
problema entre razon e fe en Santo Agostifio e en San Tomé.

IIl) Coflecemento especifico: (avaliacion: de 0 a 1,5 puntos)

— Atendendo a problemética do texto e & cuestion tematica expofia —con claridade e rigor
conceptual—, as relacions (de semellanza ou diferenza) con outros autores, correntes
filoséficas ou épocas da “Historia da Filosofia”.

— Comentario persoal.




SETEMBRO 2013

COMISION INTERUNIVERSITARIA DE GALICIA

HISTORIA DA FILOSOFIA

OPCION B

Lea atentamente o seguinte texto de KANT e a partir del responda as cuestibns que se
formulan.
= Tefia en conta que se trata de cuestions interrelacionadas. Procure integrar as
respostas nunhacomposicién redactada de maneira unitaria.
= Na avaliacion da proba teranse en conta non sé os contidos do exposto (cofiecemento da
materia), senén tamén as calidades formais da exposicion, tanto nos aspectos relativos ao uso
dun vocabulario apropiado, coma no referente a correccion sintactica, ortografica e retérica.

TEXTO
llustracion é a saida do home da sta minoria de idade, da cal el mesmo é o culpable. Minoria de idade é a
incapacidade de servirse do seu entendemento sen a direccion doutro. Un mesmo € o culpable desta minoria de
idade cando a causa dela non reside na carencia de entendemento, senén de decision e valor para servirse del
sen a direccion doutro. jSapere aude! jTen o valor de servirte do teu propio entendemento!, eis a divisa da
ilustracion.
Preguiza e covardia son a causa pola que unha tan grande parte de homes moito despois de que a natureza os
tefia ceibado da direccién allea (naturaliter maiorennes), sigan emporiso a ser con gusto toda a vida menores de
idade; e é por iso que lles resulta tan doado 6s outros erixirse nos seus titores. jE tan comodo ser menor de
idade! Se tefio un libro que pensa por min, un director espiritual que ten unha conciencia moral para min, un
meédico que me prescribe unha dieta, etc., daquela non preciso molestarme. Se podo pagar, non tefio
necesidade de pensar; xa habera outros que asuman por min tan amoladora tarefa. A inmensa maioria dos
homes (...) consideran que o0 paso cara & maioria de idade, ademais de pesado, é perigoso: iso procuran 0s
titores que se tefien encargado bondadosamente do seu control...
Para a persoa individual é daquela dificil dar saido dunha minoria de idade case convertida en natureza... De ai
gue s6 uns poucos teflan conseguido co propio esforzo do seu espirito zafarse da minoria de idade e, con todo,
manter o paso firme.
Ben mais posible é, pola contra, que o publico se ilustre por si mesmo; asi sera, de certo, case inevitablemente
con s6 que se lle deixe en liberdade. Pois sempre se atoparan, mesmo entre os establecidos titores da gran
masa, alguns que pensen por si mesmos, os cales, logo de terse desfeito do xugo da minoria de idade,
propagaran no seu redor o espirito dunha estimacion racional do propio valor e da vocaciéon de todo home a
pensar por si mesmo.

I. KANT, «Resposta a pregunta: Que € ilustracion?» (Berliner Monatschrift, decembro, 1784)

CUESTIONS PRINCIPAIS AS QUE DEBE DAR RESPOSTA A COMPOSICION

I) Marco histérico e conceptual: (avaliacion: de 0 a 2,5 puntos)
— Situar o autor do texto no marco historico-cultural e filoséfico da sua época.
— Cuestion contextual: as novas ideas: progreso, educacién ou iluminacién,
humanidade, civilizacién, natureza.

II') Comprension: (avaliacién: de 0 a 6 puntos)
— Lea atentamente o texto e a partir del responda a seguinte cuestion tematica: a idea
kantiana de llustracién.

lIl) Cofiecemento especifico: (avaliacion: de 0 a 1,5 puntos)

— Atendendo & problemética do texto e & cuestion tematica expofia —con claridade e rigor
conceptual—, as relacions (de semellanza ou diferenza) con outros autores, correntes
filosoficas ou épocas da “Historia da Filosofia”.

— Comentario persoal.




Criterios de Avaliacién / Correccién

CONVOCATORIAS DE XUNO E SETEMBRO

Compre ter en conta que 0 exame ten cuestions, pero non é un “cuestionario” sendn que ten un caracter
predominantemente discursivo. De ai que non se poida dar “a version” correcta do exame; unha mesma
cualificacién pode ser acadada de maneira distinta. Primeiro porque a materia se presta a iso; unha
cuestion filoséfica pode ser abordada de xeitos distintos; cada profesor/a, sempre de maneira correcta,
terd explicado a materia segundo unha lifia particular. Pero é que ademais os cofiecementos filoséficos s6
se poden acadar de maneira reflexiva; para adquirilos e para expofielos ao alumnado debera pofier en
X0go todos 0s seus recursos expresivos. Este é precisamente un dos papeis que xoga —e gqueremos que
siga a xogar!- a filosofia no bacharelato: contribuir & madureza intelectual dos/das alumnos/as.

A desagregacion da nota méxima (10 puntos) non ten que corresponderse con partes diferenciadas do
exame. O/a alumno/ pode —e mesmo seria desexable— presentar unha composién unitaria. Correspdndenos
a nos os/as correctores/as analizar esa composicion segundo o esquema do exame.

Mesmo pode suceder que a lectura completa e unitaria do texto nos permita, de forma fundada e razoada,
rectificar a cualificacion que se derivaria dunha avaliacién demasiado analitica. A partir destas
consideracions a cualificacion méxima de 10 puntos distribuirase asi:

12 parte — 2,5 puntos distribuidos consonte 0s seguintes criterios e proporcions:
— Contextualizacion Xeral. ........ooueiiiiii 1,5 puntos
— Cuestion especifica de contextualizacion...............ooeviiiiiinininnnnn.. 1,5 puntos
= Avaliase a comprension epocal do/da alumno/a. (Isto non inclie a mera mencion de anécdotas).
= Os 1,5 puntos de nota méxima atribuidos & “contextualizacion xeral” corresponderian ao
hipotético caso dun/dunha alumno/a que non contestando propiamente & cuestion especifica de
contextualizacion que se lle formula amose cofiecementos consistentes sobre a época na que se
sitUia o autor.
= A correcta resposta & cuestién especifica de contextualizacion que se lle formula comportara
inevitablemente cofiecementos proporcionados de “contextualizacion xeral”.

2% parte — 6 puntos distribuidos consonte os seguintes criterios:
= Tratase de avaliar os cofiecementos sobre o autor centrandose na cuestion tematica formulada
e, en relacién con esta, a comprension do texto.

32 parte — 1,5 puntos distribuidos consonte os seguintes criterios e proporcions:
—— CUeStION trANSVETSAL. ..ottt e e 1,5 puntos
— Comentario Persoal..........coouiiiiiiii [0,5 ptos.]
= Auvaliase a capacidade do/da alumno/a para situar a cuestion teméatica no horizonte

global da historia da filosofia.
= A cuestion relacional debe ser avaliada de 0 a 1,5 puntos.
= No caso de que un/unha alumno/a faga algun atinado comentario persoal que pofia en

evidencia a siia comprension, poderaselle outorgar ata 0,5 puntos. Isto é: no hipotético

—ben que improbable- caso dun/dunha alumno/a que non sendo capaz de establecer

unha relacion nos termos nos que se lle require, introduce comentarios pertinentes e

atinados outorgariaselle 0,5 puntos.

Todas estas cualificacions presupofien que estamos diante dunha composicion unitaria, sintactica e
retoricamente ben estruturada, escrita con pulcritude, respectando escrupulosamente a normativa
ortografica que corresponda, usando o léxico adecuado e pofiendo en evidencia unha boa comprension
dos conceptos concernidos.



Criterios de Avaliacién / Correccién

Os defectos en todos estes aspectos poden ser penalizados con ata 3 puntos:

Defectos na composicion: perda de ata 1 punto
Incorreccidn ortografica e/ou gramatical: perda de ata 1 punto
Pobreza léxica e insuficiencia no manexo dos conceptos: perda de ata 1 punto

— Entre os “defectos de composicion” débese penalizar o recurso abusivo a esquemas e cadros que
claramente pretendan substituir a exposicién verbal, respectando, claro esta, aqueles esquemas ou
cadros que, sen eludiren a redaccion, estean oportunamente introducidos como complementos desta.

— O caracter unitario da exposicion non se desprende da mera ausencia de compartimentacién senén
que se refire a efectiva estruturacién unitaria.

— No tocante & correccion ortografica e gramatical debemos ser tolerantes cos erros eventuais
achacables &s circunstancias propias dun exame. Tamén podemos interpretar con laxitude erros
particulares e reiterativos (incorreccions ortograficas limitadas en tal ou cal vocablo, construcion
defectuosa de tal ou cal estrutura gramatical). Temos, iso si, que prestar atencién ao teor xeral do
exercicio, sobre todo & combinacidon de reiteracion e diversidade nas incorreccions ortogréaficas,
revelando grave descofiecemento e/ou desidia, asi como a incapacidade para manter un nivel xeral de
correccién gramatical. Penalizarase con contundencia aqueles exames nos que predomine o anacoluto.

— No que atinxe ao uso do léxico e mais & comprension conceptual debemos de ser rigorosos/as con
aqueles termos e conceptos que resulten esenciais para a comprension do texto e das cuestions
formuladas, asi como para a correcta elaboracion das respostas. Debemos penalizar os defectos
expresivos que denoten carencias discursivas graves dentro do nivel esixible para unha persoa que
aspire a acceder & universidade (que é do que se trata).



